


“Ekspert qrupunun üzvləri üçünYaddaş” 
Mərkəzi Seçki Komissiyası tərəfindən işlənib hazırlanıb.

Hörmətli Ekspert qrupu üzvləri,

Müstəqil Azərbaycan Respublikası əlamətdar tarixi hadisə - 2024-cü il fevralın 7-nə təyin edilmiş 
növbədənkənar Azərbaycan Respublikası Prezidenti seçkiləri ərəfəsindədir. Seçkilər ilk dəfə 
ölkəmizin suverenliyi və ərazi bütövlüyü tam bərpa olunmuş bir şəraitdə, işğaldan azad edilmiş 
regionlar da daxil olmaqla, respublikamızın hər bir bölgəsində keçirilir. 

Ən yeni tariximizin müstəsna əhəmiyyətli ictimai-siyasi hadisəsi olan bu irimiqyaslı tədbirin 
Azərbaycan Respublikasının Konstitusiyası və Seçki Məcəlləsinin tələblərinə uyğun, azad, ədalətli və 
şəffaf keçirilməsi üçün Mərkəzi Seçki Komissiyası tərəfindən hazırlanıb təsdiq edilmiş Təqvim planı 
əsasında lazımi tədbirlər görülür, bütün addımlar ardıcıl, sistemli və keyfiyyətlə atılır. Geniş 
maarifləndirmə və məlumatlandırma proqramı üzrə nəzərdə tutulan layihələr seçicilər, aşağı seçki 
komissiyalarının üzvləri və müxtəlif statuslu digər seçki subyektləri kimi Ekspert qrupu üzvlərini də 
əhatə etməklə müvəffəqiyyətlə gerçəkləşdirilir. 

Ekspert qrupu üzvləri vətəndaşların seçki hüquqlarının daha səmərəli təmin edilməsində böyük 
məsuliyyət daşıyırlar. Ona görə də Siz öz vəzifə və səlahiyyətlərinizin öhdəsindən yüksək peşəkarlıqla 
gələrək seçki hüquqlarının qorunması, vətəndaşların seçki hüququnu pozan hərəkətlərdən 
(hərəkətsizlikdən) və qərarlardan şikayət və müraciətlərin araşdırılması kimi mühüm məsələni Seçki 
Məcəlləsinin tələblərinə uyğun, dəqiqliklə yerinə yetirməlisiniz. 

Əminəm ki, Ekspert qrupu üzvlərinin qanunvericiliklə müəyyən edilmiş vəzifə və səlahiyyətlərinin 
həyata keçirilməsində Seçki Məcəlləsi və Mərkəzi Seçki Komissiyası tərəfindən hazırlanan çoxsaylı 
təlimat, izah, qayda və digər normativ xarakterli sənədlərlə yanaşı, şikayət və müraciətlərin 
araşdırılması müddətləri, ardıcıllığı, qaydaları və sübutların qiymətləndirilməsi, habelə rəylərin və 
qərar layihəsinin hazırlanması prosedurlarını aydın və əhatəli əks etdirən bu Yaddaş kitabçası Sizin 
üçün dəyərli vəsait olacaqdır.

Ekspert qrupu üzvlərinin öz vəzifə və səlahiyyətlərinin öhdəsindən layiqincə gələcəyinə inamımı 
bildirir, məsuliyyətli fəaliyyətinizdə hər birinizə uğurlar arzulayıram.

